
 infobrcko.com

Čestitka SDA Brčko povodom nastupajućeg Kurban-
bajrama
Ove mubarek dane iskoristimo da podsjetimo sebe i druge da Uzvišeni naređuje ljudima pravdu, dobročinstvo i pomaganje
bližnjeg.
U tom smislu, budimo spremni žrtvovati sebe za naše porodice, prijatelje, komšije, za društvo u kojem živimo, za bolje sutra.

Kurban-bajram simbolizuje nesebičnost i darivanje, u skladu sa tim, ovaj veliki praznik je i vrijeme kad se trebamo sjetiti onih
u potrebi.

Provedimo bajramske dane u zdravlju i dobrom raspoloženju.

Bajram šerif mubarek olsun!

infobrcko.com, 19.7.2021.

Čestitka gradonačelnika i zamjenika gradonačelnika
povodom Kurban-bajrama

 

Uime Vlade Brčko distrikta BiH svim muslimankama i muslimanima čestitamo Kurban-bajram.

Neka su vam u danima Bajrama posebno na umu oni kojima je naša pomoć najpotrebnija.

Pozivamo vas da njegujete svoju plemenitost u porodici i društvu i u duhu vjere činite dobro ljudima. Neka vas zadovoljstvo
bajramsko dodatno podstakne na trajna međusobna dobročinstva.
Iskreno želimo da vam predstojeći dani prođu u duhovnoj radosti, zdravlju i sreći s vašim porodicama, prijateljima i
komšijama, oplemenjeni najljepšim ljudskim vrlinama i dobrim djelima.

Bajram šerif mubarek olsun!

Zamjenik gradonačelnika                                                                 Gradonačelnik

dr. Anto Domić                                                                                   Esed Kadrić

infobrcko.com, 19.7.2021.

Čestitka SDP Brčko povodom Kurban bajrama

Rukovodstvo organizacije SDP BiH Brčko distrikt BiH u povodu blagdana Kurban-bajrama
upućuje čestitke vjernicima islamske vjeroispovijesti u BiH i dijaspori, sa željom da vam blagdanski dani budu ispunjeni
blagostanjem, zajedništvom i vjerom. 

 Bajram je radost za sve istinske vjernike i ljude dobrih namjera, nadahnuće za obnovu ljubavi, vjernosti, izgradnju mira i
podsticaj za uspostavljanje što boljih odnosa među ljudima.

Svim vjernicima želimo da ga proslave dostojanstveno, u miru i sreći, zajedno sa svojim porodicama i najbližima.

infobrcko.com, 19.7.2021.

U BiH dvoje novozaraženih koronavirusom, jedna
osoba preminula
U Bosni i Hercegovini u posljednja 24 sata testirane su 734, a zaraza koronavirusom potvrđena je kod dvije osobe. Preminula
je jedna osoba koja je ranije bila zaražena koronavirusom.

Poređenja radi, jučerašnji presjek donio je 10 novih slučajeva zaraze koronavirusom i to nakon 828 testiranih uzoraka. Na
sreću, nije bilo preminulih od posljedica zaraze.

U protekla 24 sata Zavodu za javno zdravstvo Federacije BiH prijavljeno je 627 uzoraka od kojih su dva pozitivna na
koronavirus.

Novi slučajevi registrirani su u Kantonu Sarajevo.

Do sada su testirana ukupno 736.163 uzorka, a koronavirus je potvrđen kod 134.223 osobe.

U Federaciji BiH u protekla 24 sata nije bilo prijavljenih smrtnih ishoda.

Ukupan broj smrtnih ishoda na području Federacije BiH je 5.535.

Od posljednjeg izvještaja o epidemiološkoj situaciji u Republici Srpskoj izvršeno je testiranje 56 laboratorijskih uzoraka, a
koronavirus nije potvrđen ni kod jedne osobe.

U posljednja 24 sata prijavljen je jedan smrtni slučaj, a radi se o muškoj osobi srednje životne dobi iz Bijeljine.

Do sada je u Republici Srpskoj potvrđeno 64.387 slučajeva koronavirusa, a preminulo je ukupno 3.796 osoba kod kojih je
potvrđen test na virus.

U Republici Srpskoj su se od koronavirusa do sada oporavile 54.974 osobe, a testirane su ukupno 287.952 osobe.

Ukupan broj hospitalizovanih u ovom entitetu je 36, u Univerzitetskom kliničkom centru Republike Srpske 13, a u ostalim
bolnicama 23. Na respiratoru su četiri osobe (tri u Univerzitetskom kliničkom centru Republike Srpske, jedna u ostalim
bolnicama).

Pod zdravstvenim nadzorom trenutno je 57 osoba, a nadzor je završen kod 193.648 osoba.

U posljednja 24 sata u Brčko Distriktu testirana su 53 uzorka, a nije bilo zaraženih osoba.

U Brčkom nezadovoljni načinom raspodjele doniranih
vakcina, traže veći broj doza
Šef Odjeljenja za zdravstvo i ostale usluge u Brčko distriktu Sead Šadić je ukazao na to da u ovom dijelu Bosne i
Hercegovine nisu u potpunosti zadovoljni načinom raspodjele vakcina protiv koronavirusa. Smatra da bi Brčko trebalo
dobijati više vakcina.

Prije svega, nezadovoljni su brojem dobijenih vakcina kroz donacije.

"Kada govorimo o raspodjeli donacija u Bosni i Hercegovini, odnosno Brčko distriktu, mi kroz globalni mehanizam COVAX
učestvujemo sa 2,5 posto, a kroz projekt EU4Health učestvujemo također sa 2,5 posto (...) Prvobitni prijedlog je da od
ukupnog broja donacija dobijamo 0,5 posto, a mi na to nismo dali saglasnost. Kontaktirali smo Vijeće ministara,
predsjedavajućeg (op. a. Zorana Tegeltiju), zajedno s entitetima, i obrazložili im zašto se protivimo toj odluci. Očekujem da
ćemo se usaglasiti o postotku koliko ko treba dobiti, a na zadovoljstvo građana Brčko distrikta, kao i oba entiteta", kazao je
Šadić za Klix.ba.

Naglasio je da Brčkom ne bi bilo prihvatljivo ništa ispod dva posto, bez obzira na to koja država donira vakcine. Ocijenio je
da je to opravdano, a kao razlog za to je naveo zainteresovanost građana za imunizaciju i dobru organizaciju vakcinacije.

Vrijedne 1,17 miliona KM

U Brčko dostavljeno 20 hiljada vakcina Sinopharm kupljenih direktnom nabavkom

klix.ba, 19.7.2021.

Podsjetio je da je Brčko distrikt kupio 20.000 doza vakcina direktno od kineskog proizvođača Sinopharm. Prema riječima
Šadića, to je bila želja građana. Kao prvu njihovu želju je istakao Pfizerove vakcine i očekivali su da će on biti u potpunosti
osiguran kroz COVAX mehanizam.

